
Emakume zinemagileak Bilbora iritsiko dira beren fil-
mekin

Hemen da, Kultura Communication eta Desarrollo KCD 
GGKEren eta Klaketa Araberen eskutik, Emakumeek egin-
dako Zinema Karabanaren beste emanaldi bat, eta ha-
mabigarrena izango da. 

Edizio honetan programatutako filmek nazioarteko hain-
bat jaialdiren aintzatespena edo sariak jaso dituzte.

Oraingoan, sei film interesgarri estreinatuko dira Bilbon: 
haietako bi dokumentalak dira, eta, beste lauak, ikusleei 
zenbait gai eta begirada berri eta estimulatzaileak eraku-
tsiko dizkieten fikzioak. Nabarmendu beharra dago api-
rilean Bilbon egindako emakumeentzako partaidetzako 
bideo-lantegian parte hartu zuten ikasleek beren lana 
erakutsiko dutela Karabanaren lehen egunean. 

Nazioarteko film-sorta honen bidez, Tamar emakume 
gaztearen historia ezagutu ahal izango dugu: Gaza-
tik ihes egitea erabaki zuen, munduari erreklamatzeko 
palestinar herriari ematen ez zaion laguntza. Foragers 
dokumentalak umore ironikoa eta hausnarketa poe-
tikoa baliatzen ditu ikus dezagun zer drama bizi duen 
komunitate palestinarrak, ezin baitu basaelikagairik bil-
du landan, Israelgo legeek eragotzi egiten dutelako. Lau 

fikzioek Sarajevora eramango gaituzte lehenengo; han 
hitzordu itsua izango dugu Asja eta Zoranekin, gerrak ez 
direla inoiz guztiz amaitzen erakutsiko digun pelikulako 
bikotearekin. Gero, Dominikar Errepublikara bidaiatuko 
dugu Natalia eta Oriolekin; bi zinemagile gazte dira, eta, 
bikote maiteminduak elkarrizketatzea erabaki dutelarik, 
beren harremana zalantzan jartzera eramango dituzten 
kontraesanak aurkituko dituzte bide horretan. Karine he-
roi berriarekin, garbitzaileek Frantzian duten lan-egoera 
ezagutuko dugu. Eta, amaitzeko, Nana ezagutuko dugu, 
60ko hamarkadako Indonesiako landa-eremuan bizi den 
eta adin ertaineko krisian dagoen emakumea. Estetika 
eta soinu zirraragarriak dituen filma da.

Horrez gainera, hainbat emakume zuzendari Bilbon izan-
go dira, beren lanak zuzenean aurkezteko. Aukera pare-
gabea izango dute Karabanaren ikusleek, Bilboko Golem 
zinemetan.

Etorri, gozatu eta eman ezagutzera Emakumeek egin-
dako Zinemaren 12. Karabana!

J. Carlos Vázquez Velasco
Zuzendaria 
Kultura Communication Desarrollo "KCD" GGKE
Bilboko "Film Sozialak" Zinema Ikusezinaren Nazioarte-
ko Jaialdia

Egunak: Maiatzaren 22tik 26ra 
Lekua: Golem zinemak - Azkuna Zentroa Alhóndiga Bilbao
Saioak: 17:00/ 19:20 / 21:30
Prezioa: 3,00 € saioko

EGITARAUA
22 ASTELEHENA	 17:00, 19:20, 21:30

19:20. Gonbidapena dutenentzako saioa.
(Telf. 946 024 668 / info@kcd-ongd.org)

Aurkezleak: KCD GGKEa; Amal Ram-
sis Egiptoko dokumentalista, zinema-
-zuzendari eta Emakumeek egindako 
Zinemaren «Zinemagileen artean» 
Karabanaren sortzailea, Jumana Man-
na zuzendaria (zuzenean zoomaren 
bidez), Itxaso Díaz dokumentalista eta 
tailerista eta Bilbon 2023an egindako 
Emakumeentzako bideo tailer partizi-
patiboko parte-hartzaileak.

*	 Keinu-hizkuntzako interprete-zerbitzua egongo da.

•	 NO MIRES
	 Emakumeentzako bideo-tailer partizipatiboan egindako 

bideoa. Bilbo, 2023, 6 min. Jatorrizko bertsioa gaztelaniaz.

•	 LOS QUE NO SIENTEN. Marta Porto Diz, Alba Cantero, 
Carlota Mojica, Débora Vargas

	 Dokumentala. Palestina, Espainia, 2019, 13 min. Jatorrizko 
bertsioa ingelesez; azpitituluak gaztelaniaz.

	 Malagako Zinemaldiko sail ofizialerako sailkatua. Abycine 
Zinemaldiko sail ofizialerako sailkatua.

	 Palestinako biztanle gehienen egoeraren zuzeneko le-
kukotza, Tamarren eskutik. Emakume gazte horrek han-
dik ihes egin zuen, bere historia eta bere herrialdekoa 
kontatzeko, eta, aldi berean, Gazako herritarrek mun-
duko gainerako biztanleen babesik ez dutela salatzeko. 
Ezagutzen ez duten herrialde bateko historiari buruzko 
lan bat sortzeko ezintasuna sentitu zuten zuzendariek, 
eta hori izan da film laburra egiteko abiapuntua. Egunez 
egun isilaraziak izan diren milaka oroimen eta ahotsen 
erakusgarri da. Tamarri ahotsa ematea eta haren mezua 
antolatzea izan da egileen erronka nagusia.

•	 FORAGERS. Jumana Manna
	 Dokumentala. Palestina, 2022, 64 min. Jatorrizko bertsioa 

arabieraz eta hebreeraz; azpitituluak gaztelaniaz.
	 2022an Dokufest International Documentary and short Film 
Festival zinemaldian saritua izan zen. Urte berean, Film one-
naren sarirako hautagai izan zen Gijón International Film 
Festival zinemaldian. Dokumental Onenaren Aipamen Bere-
zia 2022ko Candem International Film Festival zinemaldian. 
Urte bereko Montreal International Documentary Festival 
zinemaldiko Sari Nagusirako hautagai.

	 Nola elikatu familia lurralde okupatu batean bizi zare-
nean eta legeek kanpoan hazten diren elikagaiak biltzea 
debekatzen dutenean? Palestinako komunitate batek 
bizi duen drama da. Egunez egun isilpean barneratzen 
da, Israelgo segurtasun-indarrei aurre eginez.

23 ASTEARTEA	 17:00, 19:20, 21:30

19:20. KCD GGKEak aurkeztutako saioa, 
Ipar Mazedoniako Labina Mitevska ak-
toresa eta ekoizlearekin zoom bidez.

•	 THE HAPPIEST MAN IN THE WORLD. Teona Strugar 
Mitevska

	 Fikzioa. Ipar Mazedonia, Bosnia eta Herzegovina, Belgika, 
Kroazia, Danimarka, Eslovenia, 2022, 89 min. Jatorrizko 
bertsioa bosnieraz; azpitituluak gaztelaniaz.

	 Sekzio ofizialetarako sailkatuta honako zinemaldi hauetan: 
La Biennale di Venezia - Venice FF 2022, Orizzonti saila; To-
ronto - TIFF 2022, Contemporary World Cinema saila.

	 Sarajevon, ezezagunen arteko hitzordu batean, adin er-
taineko bikote bat konturatzen da, hiria setiatu duten 
borrokak bukatu badira ere, gerrak bere horretan jarrai-
tzen duela beste modu askotan.

24 ASTEAZKENA	 17:00, 19:20, 21:30

19:20. KCD GGKEak eta Natalia Cabral 
Dominikar Errepublikako zuzendariak 
aurkeztutako saioa.

Virginia Enebral kazetariak dinamizatutako foroa: Arki-
tektoa eta kazetaria. Feminista konbentzitua. Pikara Magazi-
ne, El Correo, Euskadi Irratia, Gara, Berria edo El Salto bezala-
ko hedabideetan lan egin du. Komunikazio politikoaren eta 
GGKE batzuen arduraduna ere izan da.

•	 A FILM ABOUT COUPLES. Natalia Cabral
	 Fikzioa. Dominikar Errepublika, Espainia, 2021, 90 min. 

Jatorrizko bertsioa gaztelaniaz, katalanez; azpitituluak 
gaztelaniaz.

	 Gijoneko 59. Nazioarteko Zinemaldian, Espainiako Film 
luze Onenaren saria, Espainiako filmen artean Gidoi One-
naren ALMA saria eta RCService saria Espainiako film one-
naren zuzendariari; Habana New York 22. Zinemaldian, 
Gidoi Onenaren saria.

	 Natalia eta Oriol bikotea dira, hogeita hamar urte ingu-
ruko zinemagileak biak, eta Lia izeneko alabatxoa dute. 
Egun batean, dokumental bat zuzentzea eskaintzen 
diete, eta maiteminduta dauden bikoteei buruzko fil-
ma egitea erabakitzen dute. Nataliak eta Oriolek bikote 
ugari elkarrizketatzen dituzte, elkarrekin nola moldatzen 
diren eta haien ohiko arazoak zein diren jakiteko. Baina 
filmazioak aurrera egiten duen heinean, euren arteko 
harremanaren zauriak irekitzen hasiko dira, eta tirabirak 
eta zalantzak amaiezinak izango dira. Hala ere, filma bu-
katzea haien arteko maitasuna eta zinemari dioten mai-
tasuna birpentsatzeko aukera izango da.

25 OSTEGUNA	 17:00, 19:20, 21:30

19:20. KCD GGKEak eta Sylvie Gautier 
zuzendari frantziarrak aurkeztutako 
saioa.

Anaitze Aguirre Larreta kazetariak dinamizatutako fo-
roa: IIP Euskal Herriko Unibertsitateko (EHU) Kazetaritza Sai-
lean. Ikasketa Feminista eta Generokoan doktoregoa, Komu-
nikazioan eta Antropologian espezializatua.

*	 Keinu-hizkuntzako interprete-zerbitzua egongo da.

•	 BRIGHT WOMAN. Sylvie Gautier
	 Fikzioa. Frantzia, 2023, 103 min. Jatorrizko bertsioa fran-

tsesez; azpitituluak gaztelaniaz.
	 Filmik onena eta zuzendaririk onena Berlingo emakume 
zuzendarien zinemaldian. Publikoaren saria Etorkizuneko 
Zinemaldian. Arras Zinemaldiko sail ofizialerako sailkatua.

	 Karine garbitzailea da. Lana, gauez egiten duena, eta 17 ur-
teko Ziggy semea dira haren bizimoduaren ardatzak. Lan 
egiten duen enpresa beste enpresa batek erosten due-
nean, goitik behera aldatuko da dena Karinerentzat. Gizar-
te-presioak dilema baten aurrean jarriko du: sekretu bat 
ezagutzera eman ala gezurra esan eta bere burua babestu.

26 OSTIRALA	 17:00, 19:20, 21:30
19:20. KCD GGKEak aurkeztutako saioa.
•	 NANA. Kamila Andini
	 Fikzioa. Indonesia, 2022, 103 min. Jatorrizko bertsioa su-

daneraz; azpitituluak gaztelaniaz.
	 Epaimahaiaren Saria Bruselako Zinemaldian. Zilarrezko 
Artza antzeztaldeko interpretaziorik onenari (Basuki) Ber-
lingo Zinemaldian 2022an; filmik onenaren saria 2022ko 
Asian Pacific Screen Awards ekitaldian, eta hainbat izen-
dapen Asian Films Awards sarietan. Sekzio ofizialetarako 
sailkatuta honako zinemaldi hauetan: Valladolideko Se-
minci, Sydney International Film Festival, Oslo Films froms 
the South Festival, Philadelphiako Zinemaldia, Chicago 
Film Festival eta Denverreko Zinemaldia.

	 1960ko hamarkadaren bukaera. Nanak ezin du bere ira-
gana atzean utzi. Pobrezian bizi da, Mendebaldeko Java-
ko gerran familia galdu ondoren. Berriro ezkonduko da, 
eta bizimodu berriari ekingo dio. Baina iraganak bizirik 
dirau haren ametsetan. Senar berria aberatsa da; Nanak 
emazte otzana izan behar du etxean, eta gizona ez da 
leiala berarekin. Nanak isilik sufritzen du, senarraren mai-
tale bat ezagutu eta guztia aldatzen den arte. Ino kon-
fiantzazkoa da, kontsolamendua eskaintzen dio, eta Na-
nak iraganeko zein egungo sekretuak konta diezazkioke.


